
Enkonduko 
Estimataj komitatanoj, 
 
Ni prezentas al vi la finan raporton pri nia laboro rilate al la estrarelekto por la oficperiodo 
2025-2026. La proceduro okazas surbaze de la Reglamento pri elekto de estraranoj laŭ 
kiu la Elekta Komisiono serĉas kandidatojn por la Estraro, akceptas kandidatiĝojn, sekve 
esploras, ĉu kandidato estas taŭga por posteno en la estraro kaj rekomendas tiun aŭ 
eventuale rekomendas ekster-estraran postenon. 
 
La Elekta Komisiono serĉis kandidatojn al la estraro pere de malferma alvoko (kun 
plilongigo) kaj ankaŭ persone kontaktante diversajn aktivulojn, kiujn konis membroj de la 
komisiono mem aŭ kiuj estis rekomenditaj de aliaj homoj. Sume ni interparolis kun 
kelkdek TEJO-aktivuloj. El tio rezultis 7 kandidatiĝoj de personoj el 4 kontinentoj. 4 el la 
kandidatoj estas virinoj, 3 estas viroj. Laŭ nia scio, ĉiuj kandidatiĝoj estas validaj laŭ nia 
Reglamento. 
 
En tiu ĉi dokumento troviĝos skize resumitajn niajn rimarkojn pri la kandidatoj. Tiuj 
rimarkoj estas verkitaj laŭeble koncize kaj ne enhavas bazajn informojn pri la kandidatoj. 
Tiujn oni trovos en iliaj kandidatiĝaj dokumentoj - vivresumoj kaj motivigaj leteroj. Ni 
ankaŭ inkluzivas niajn rekomendojn pri grandeco de la estrara teamo kaj la nombro de 
vicprezidantoj. 
 
Ni ĝojas ke ni sukcese kolektis sufiĉajn kandidatojn por plena teamo, kun kaj spertaj kaj 
novaj kandidatoj, kun genra kaj tutmonda ekvilibreco. Pri la estonto, ni atentigas la 
gravecon enkonduki pliajn manierojn por homoj engaĝiĝi kun la organoj de TEJO. La 
manko de jarfina komitatkunsido (antaŭe tradicia) kaj ĝenerale kvieteco de la komitatlisto 
verŝajne malhelpis la videbliĝon de la Estraro ĉe homoj kiuj alikaze eble kandidatiĝintus - 
eĉ pli kiam la voĉdonoj okazas rete anstataŭ ĉeeste dum la IJK (kiam kredeble pli eblas 
veki intereson pri voĉdonoj). Ni ankaŭ rekomendas ke oni denove remalfermu alvokon 
por novaj estraranoj dum la mandato mem. De la 5 nunaj estraranoj kiuj rekandidatiĝis, 4 
originale aliĝis al la Estraro mezmandate. Ŝajne aliĝi jam ekzistantan teamon, kaj povi 
aliĝi en aliaj momentoj de la jaro, sukcese allogas pli da kandidatoj kiuj poste restas. 

 

 

 

 

https://www.tejo.org/wp-content/uploads/2014/06/2024-08-Reglamentoj-de-TEJO-1.pdf


 

Kandidatoj kaj rekomendoj 
Surbaze de la subaj komentoj, la Elekta Komisiono rekomendas 6-kapan Estraron, kun 1 
vicprezidanto. Ni lasas al la nova Estraro mem asigni fakojn. 

Kandidato por la posteno de Prezidanto 
 
Ana Riberio 
Ana estas la sola kandidato por iĝi nova prezidanto de TEJO. Kvankam ŝi nur aliĝis la 
Estraron antaŭ kelkaj monatoj, ŝi jam tre sukcese eklaboris (specife en la kampo de 
tekniko) kaj ĝenerale estas longjara aktivulo kiu jam multe agadis en TEJO. 
 
Ni taksas, ke Ana taŭgas por la posteno. Ni dankas ŝin por ŝia preteco iĝi prezidanto, kiam 
evidentiĝis ke tiu posteno estos vaka. Ankaŭ certe helpas ke ŝi planas fari paŭzon de sia 
profesia laboro, kiu permesos al ŝi dediĉi pli da tempo al la posteno. 
 
Kandidato por la posteno de Kasisto 
 
Mihary Andrianirina 
Mihary estas la sola kandidato por iĝi kasisto. Ŝi jam tenis tiun postenon dum la pasinta 
mandato, kaj pretas rekandidatiĝi. Ŝi mem diras ke ŝi malmulte konis TEJOn kaj ĝian 
internan funkciadon kiam ŝi enposteniĝis, sed iom post iom plikonatiĝis kun la posteno 
(kun dankenda helpo de TEJO-stabanoj). 
 
Dum lastaj jaroj TEJO sufiĉe luktis pri taŭge plenumi la postenon de kasisto kaj pro tio ni 
ĝojas ke Mihary pretas rekandidatiĝi. Ni ankaŭ notas la tendencon ene de TEJO, ke 
oficistoj pli kaj pli prenas taskojn kiuj pli tradicie restis ĉe la kasisto. Konsidere la 
pliprofesiiĝon de TEJO kaj la bezonon eviti nestabilecon pro ŝanĝo de estraraj mandatoj, 
ni instigas tion daŭrigi. 
 
Kandidato por la posteno de Ĝenerala Sekretario 
 
Snehaja Venkatesh 
Snehaĝa estas la sola kandidato por iĝi ĝenerala sekretario. Ŝi jam tenis tiun postenon 
dum la pasinta mandato, kaj pretas rekandidatiĝi. 
 
Snehaĝa havas longjaran sperton ene de TEJO, kaj jam estis estrarano ekde 2023. 
Konsidere ke ŝi iĝis Ĝen-Sek mezmandate dum kriza momento, ni taksas ke ŝi faris bonan 
laboron ĝis nun, kaj ne dubas ke ŝi estos taŭga Ĝen-Sek - eĉ pli kun la avantaĝo de plena 
mandato antaŭen por plispertiĝi. 
 
Kandidatoj por la posteno de Vicprezidanto 
 
Igor “Ikvero” Almeida 
Ikvero estas la sola kandidato por iĝi vicprezidanto (sed notendas ke la Komitato ankaŭ 
laŭvole rajtas alelekti aliajn senoficajn estraranojn por tiu posteno). Li jam estas 



 

vicprezidanto de TEJO, kaj estis en la Estraro ekde januaro 2024 - la plej longa senrompa 
servo en la Estraro inter la nunaj kandidatoj. Ni ĝojas ke li decidis rekandidatiĝi. 
 
Kandidatoj por senofica estraraneco 
 
Espoir Ngoma Kasati 
Espoir jam tenis kelkajn postenojn ene de TEJO, inkluzive kiel Komitatano, Komisiito pri 
Edukado kaj membro de la Elekta Komisiono. Li havas klaran vizion pri la fakoj kiujn li 
volus preni en la nova Estraro. Ni ankaŭ atentigas pri lia entuziasmo -  li estis la unua 
homo kiu kandidatiĝis, la saman tagon kiam oni malfermis la alvokon. 
 
Ni taksas ke li kunportus multon al la Estraro, kaj rekomendas lian elektiĝon. 
 
Alexandre Basque 
Alexandre estas nuna estrarano, kiu aliĝis la teamon mezmandate. Li prenis respondecon 
pri Pasporta Servo, kaj vicrespondecis pri tekniko kaj retaj eventoj. Konsidere ke Ana (la 
nuna respondeculo pri tekniko) iĝos Prezidanto, kaj la bezono de TEJO pli aktive 
mastrumi tion pro manko de dediĉita oficisto, ni konsideras la kapablojn de Alexandre 
specife dezirinda por la sekva Estraro. Ni ankaŭ esperas ke la ŝanco agadi dum plena 
mandato permesos al li pliprofundiĝi en la posteno. 
 
Victoria Elisha 
Victoria estas esperantistino de Tanzanio. Ŝi ne jam agadis ene de TEJO, sed partoprenis 
la Universalan Kongreson en Aruŝo en 2024. 
 
Kvankam Victoria klare havas fortan motiviĝon, ni maltrankviliĝas ke ŝia manko de antaŭa 
sperto pri TEJO povus efiki sur ŝian motiviĝon kaj malhelpi ŝin iĝi sukcesa estrarano . Pro 
tio, ni rekomendas ke ŝi unue spertiĝu en TEJO kiel komitatano aŭ komisionano, por 
ekkoni pli bone TEJOn, ĝian funkciadon, strukturon kaj situacion. Ni opinias, ke per tiuj 
laŭgradaj spertigaj ŝtupoj ŝi sukcesos iĝi valora aktivulo en la movado, kaj ŝia motiviĝo kaj 
engaĝiĝo restos altaj. 



 ESPOIR NGOMA KASATI 

Kandidato al la Estraro de tejo 2025-2026. 

VIVRESUMO 

 

 

 

 

Estimataj, saluton. 

Kiel rekomendate, vi trovos ĉisube mallongan vivresumon pri mia ekstermovada kaj 

movada spertoj. Por iuj postenoj, mi jam forgesis la datojn, tiujn mi mencias sen datoj 

sed ja okupiĝis aŭ okupiĝas pri tiuj postenoj. 

 

Pri ekstermovada sperto : 

-​ 2018 : diplomiĝo pri pedagogio 

-​ Ekde 2018 ĝis 2022 : instruisto pri franca lingvo en mezgrada lernejo 

-​ Ekde 2023 ĝis nun : studento pri programado en universitato moderna de 

Lubumbashi. 

 

Pri movada sperto : 

-​ Ekde 2016 ĝis nun : esperantista instruisto. 

-​ Ekde 2022 ĝis nun :  Komisiito de TEJO pri Edukado. 

-​ Ekde 2022 ĝis nun : membro de Afrika Komisiono de UEA. 



-​ 2024-2025 : Membro de la Elekta Komisiono de tejo 

 

Krom tiuj spertoj pri kies enofican komencan jaron mi rememoras, mi estas aŭ estis 

ankoraŭ : 

-​ Komitatano C de tejo (nun) 

-​ Estis Komitatano B de tejo 

-​ Komitatano B de UEA (ĵus elektita) 

-​ Komisiito de TEJO pri Landa kaj Faka Agado (nun). 

-​ Mi estas kunredaktoro de la paĝaro (nun) : 

https://uea.org/vikio/%C4%88efpa%C4%9Do 

-​ Iniciatis esperanto-kurson en universitato moderna de Lubumbashi (nun) 

-​ Sekretario de Spiritisma Esperanto-Asocio (nun). 

-​ Estis Komitatano B de tejo. 

Landa agado : 

-​ Mi estas Sekretario de la Konga Sekcio de ILEI 

-​ Estis Sekretario de Kongolanda Esperantista Junulara Organizo (DKEJO) 

 

Mallonge tiuj informoj priskribas mian movadan identecon. Aldone, mi estas unu el la 

plej regulaj aktivuloj en Afriko kaj havas sufiĉan konon pri la kontinenta movado.  

 

Altestime, 

Espoir Ngoma Kasati. 

https://uea.org/vikio/%C4%88efpa%C4%9Do


 ESPOIR NGOMA KASATI  

Kandidato al la Estraro de tejo 

Jarmandato : 2025-2026 

MOTIVA LETERO 

 

Estimataj, Saluton. 

 

Ĉiu el inter ni scias, ke la Tutmonda Esperantista Junulara Organizo (TEJO) estas 

organizo kiu ĉiam bezonas homfortojn el tutmonda junularo, sed por povi bonege kaj 

utile servi al ĝi, necesas sufiĉe da sperto pri ĝia funkciado kaj emo servi kaj movadamo; 

mia vivresumo provizas prezicajn priajn detalojn. 

 

De longe mi emas estraraniĝi en tejo por kontribui al ĝia progreso, tial mi decidis unue 

agadi en la Komitato kaj en kelkaj Komisionoj. 

Mi volas estraraniĝi ĉar mi certas ke mi povas alporti novajn ideojn en tejo kaj kunlabori 

kun aliaj (kolegoj estraranoj) por la bono tejo. Estinte profesia pedagogo kaj nun estante 

komisiito pri Edukado kaj Landa kaj Faka Agado, mi kredas, ke mi povas esti bona 

kandidato por la Komisionoj kies komisiitoj mi jam estis aŭ estas plu. 

Ekzistas multaj plenumindaj planoj antaŭaj, kiujn mi ŝatus daŭrigi se mi estos elektita 

interalie : Reaktivigi la malaktiviĝintajn Landajn Sekciojn de tejo, Plifortigi la nune 

aktivantajn Landajn Sekciojn, Kunlaborigi la Landajn sekciojn, Krei novajn Landajn 

Sekciojn en landoj kie sin trovas emaj junuloj, Asistado de tejo al siaj Landaj Sekcioj, 

Daŭrigi la konkurson “Juna Instruisto de la jaro” kunlabore kun ILEI, Plioftigi la 

eventon instruista kafpaŭzo por transdonado de sperto inter instruistoj, Efektivado de 

Kluba vivo por scii kiel statas niaj kluboj, ktp. 

 

Certe, la plenumado de niaj planoj en la esperanto-movado ofte ŝajnas defia, sed tamen 

mi, kiam elektita, klopodegos atingi la celon kaj estigi bonan soklon por la estontaj 

agadoj en postenoj por kiuj mi kandidatiĝas. 

 

Tial, mi solene anoncas mian kandidatiĝon al la Estraro de tejo 2025-2026 kaj emas 

okupiĝi pri Landa kaj Faka Agado kaj/aŭ Edukado. Intertempe mi pretas kunlabori en 

ĉiuj agadoj  de tejo, se mia kontribuo estos necesa. 

 

Kunlaboreme, 

Espoir Ngoma Kasati. 



 

Kara komitato, 
 

Mi denove skribas, por re-kandidatiĝi al la Estraro de TEJO, por la mandato de 

2025-2026. Pro tio, ke Lucia foriras la Estraron, la elekta komisiono demandis al mi pri mia 

preteco kandidatiĝi por iĝi Prezidanto. Tial, mi prezentas mian kandidatiĝon kiel 

prezidanto de TEJO por tiu ĉi komitato  

 

En miaj unuaj monatoj kiel Estrarano de TEJO, mi devis sufiĉe rapide lerni pri la 

funkciado de la sistemoj de TEJO, kaj kion fari pri la teknikaj sistemoj sen oficisto pri 

tekniko. Mi faris kelkajn decidojn pri la estonteco de teknikaj sistemoj, kiuj povas esti 

legitaj ĉi tie: https://groups.google.com/g/tejo-komitato/c/sNrogde4_SM, la laboro pri 

tio ankoraŭ ne estis finfarita sed ĝi antaŭenigas. 

 

Por mia mandato kiel prezidanto de TEJO, mi ŝatus starigi kelkajn aferojn. Kontakto 

estas speciale grava por mi, ĉar ĝi estas la unua maniero per kiu mi eksciis pri TEJO en 

2011, kaj mi kredas ke estas la unua maniero, kiujn aliajn esperantistojn scias pri TEJO. Pro 

tio, estas prioritato ke Kontakto rehavu sian blogon, kaj ke ĝi iĝu pli konata inter 

esperantistoj. Mi ankaŭ planas plu subteni artajn iniciatojn, kiel la muzikaloj de TEJO kaj la 

serio “Esperanto Senlime”. 

 

Mi ankaŭ ŝatus, subteni la movadon ekster Eŭropo kaj ankaŭ strebi por ke IJK okazu 

ekster Eŭropo laŭ la ritmo kiun ĝi okazis antaŭ 2020. Kaj ke agado de ekstereŭropaj 

organizoj havu pli da videbligo ene de la movado. 

 

Plibonigado de la Esperanto-nivelo inter junuloj  kaj instruado de Esperanto ankaŭ 

estas gravaj temoj por mi, kaj mi ŝatus ke TEJO ankaŭ partenerigu kun eventoj kiel SES 

kaj NASK por ebligi partoprenon de Junuloj en kursoj de Esperanto. 

 

 

 

Plej Amike, 

Ana Ribeiro 

Estrarano pri Tekniko 

 

 

 

https://groups.google.com/g/tejo-komitato/c/sNrogde4_SM


 

 

Biografio:  

 

Mi naskiĝis en majo de 1996, en Campina Grande, Brazilo. Tie, mi ĝis 2018 studis 

bakalaŭron pri informadiko, En 2019, mi translokiĝis al São Paulo, Brazilo por magistriĝo 

kaj laboro. En 2020, mi suferis akcidenton, kiu ankaŭ malebligis ke mi marŝu dum kelkaj 

monatoj.  En 2021, mi decidis translokiĝi  al Berlino, kie mi trovis laborpostenon kiel 

informadikisto. Ĉi jare, 2025, mi planas fari paŭzon de mia profesia laboro kaj pro tio havos 

pli da tempo por movadaj postenoj. 

 

Movade, miaj spertoj estas diversaj. Mia unua kontakto kun tejo estis en 2011, kiam mi 

partoprenis en Tutamerika Kongreso de Esperanto en São Paulo. Tiam mi vidis prelegon 

de Rogener Pavinski pri Kontakto kaj pri la ebleco organizi IJK-n en Brazilo. Mi decidis kaj 

engaĝigi kun Kontakto (kaj mem skribis kelkajn artikolojn) kaj ankaŭ eniri la organizan 

teamon de IJK 2014.  

 

En 2015, mi ekagadis por TEJO-KER, kaj en 2016, mi iĝis komitatano de TEJO por la 

unua fojo. En 2017, mi laboris por UEA en sia reteja projekto kaj ĉesis labori por ĝi en 2018. 

En tiu tempo, mi elspezis iom da tempo en Nederlando ĉe la Centra Oficejo de TEJO kaj 

ekis la rilatojn de TEJO kun UNOY, la organizo por junaj packonstruantoj.  

 

En 2020 kaj 2021 mi estis membro de Elekta Komisiono de TEJO. Ekde 2022, mi estas 

trejnisto de TEJO. Inter 2022 kaj 2024, mi estis vic-prezidanto de GEJ. Kiel vicprezidantino 

de GEJ, mi organizis JES, KEKSO kaj ankaŭ renovigis la vizualan identecon de la organizo, 

por pli moderna versio. 

 

Mi parolas konversacie nivele 5 lingvojn, ili estas: la portugala, esperanto, la angla, la 

germana kaj la hispana. Kaj mi havas sufiĉe internacian vivsperton.  



 

TUTMONDA ESPERANTISTA JUNULARA ORGANIZO  
KANDIDATIĜO AL ESTRARO  

KANDIDATIĜO DE IGOR “IKVERO” ALMEIDA 

VIVRESUMO 

2017 Eksciis pri Esperanto kaj eklernis ĝin (per Duolingo). 

2019  Kunfondis ŝtatan sekcion de Brazila Esperantista Junulara Organizo 
(BEJO), nomata Junularo Esperantista de Pernambuko (JEP). Okazigis 
monate renkontiĝojn ĉeestajn kaj retajn; ĝis la unua duono de 2021. 

2022  Estraraniĝis ĉe BEJO. 

Eklaboris kiel instruisto de la angla kaj Esperanto. 

2023  Iĝis Komitatano B de TEJO.  

Estis en la organizteamo de Tut-Amerika Kongreso de Esperanto 
(TAKE), en Fortalezo, Brazilo. 

Iĝis Komisiito pri Sudameriko de la komisiono pri Landa kaj Faka 
Agado (LFA).  

Iĝis redaktoro de Movada Rubriko en ĉe Revuo Kontakto. 

Iĝis Senofica Estrarano de TEJO. Ekprizorgis la fakon Kongresoj. 

2024 Estis en la organizteamo de IJK 2024, BEJK 2024 kaj JRN 2025. 

Iĝis Ĝenerala Sekretaria de TEJO. 

2025 Iĝis 1-a Vicprezidanto de TEJO. Ekprizorgis la fakon Volontuloj. 

 
 



 

MOTIVIĜLETERO 

Recifo, la 29-a de junio de 2025 

Kara Elekta Komisiono de TEJO,  

Mi ŝatus prezenti min por la reelktiĝo al la Estraro de TEJO, por daŭri en la 
posteno de Vicprezidanto, je la espero daŭre kontribui al la internacia junulara 
Esperanto-movado. 

Mi eniris la Estraron de TEJO en 2023, meze de la tiama mandato, kun tiu sama 
celo. Nun, post esti en la Estraro jam kiel Ĝenerala Sekretario kaj kiel 
Vicprezidanto, mi sentas min eĉ pli preta por daŭrigi la kontribuadon al la agado 
de TEJO kaj, sekve, al la tuta movado. 

Kiel Vicprezidanto, mi povas havi la flekseblon elekti, kiujn fakojn mi sentas min 
pli preta prizorgi, kaj povas pli oficiale/altrange reprezenti la Organizon kaj 
plifortigi rilatojn inter ĝi kaj ĝiaj sekcioj; tiel kontribuante kaj por la interna kaj por 
la ekstera agado de TEJO. 

Aldone, mi ŝatus konservi la prizorgadon de la fakojn Volontuloj kaj LFA. 

Mi dankas al la Elekta Komisiono pro la oportuno kaj antaŭĝojas plue kunlabori! 

Amike, 
Ikvero Almeida 

 



 
 

Vivresumo 

 
Nomo: Snehaĝa Venkateŝ [Snehaja Venkatesh]  

Naskiĝdato: 4a Julio 1996 

Genro: Ino 

Lando: Barato 

Retadreso: snehaja.venkatesh@tejo.org  

 

Sperto en Esperanto Movado: 

• Ĝenerala Sekretario de TEJO de Februaro 2025 

• Vizprezidanto de TEJO (2023-24) 

• Komitatano Ĉ de TEJO de Oktobro 2020 - Majo 2022 

• Komisiito de komisiono pri Scienco de TEJO de Oktobro 2020 - Septembro 2022 

• Komitatano B de TEJO de Majo 2022 

• Ĝenerala komisiito de komisiono pri Edukado, Scienco kaj Kulturo de TEJO - Oktobro 2022 

• Estrarano de CED de 2022 

• Organizis plurajn retajn eventojn 

 
Esperanta Aranĝoj kiujn mi partoprenis: 

• Sud Azia Semiario-4, Bengaluru, Barato , 2017 

• Reta IJK 2020 

• Reta SES 2020 

• Reta KAEST 2020 

• VK-oj, Retosoj kaj IRIS-oj 

• Reta IJK 2021 

• JES 2022-23 

• Komuna Seminario en Vjetnamio 2023 

• Universala Kongreso, Tanzanio, 2024 

 

 

mailto:snehaja.venkatesh@tejo.org


 
 

Motiviĝletero 

 
Mi estas Snehaĝa Venkateŝ el Bengaluru, Barato. Mi eklernis Esperanton en 2013. Sed ĝis 2020, mi ne 
havis la ŝancon esti aktiva parto de la tutmonda Esperanta komunumo. Dank’ al la pandemio kaj retaj 
eventoj, mi ekaktivis en TEJO. 
 
Kiel komisiito pri Scienco, mi organizis ĉiu monatan sciencan prelegserion, kiu iĝis sufiĉe populara. 
Krom tio, mi ankaŭ ĉeforganizis IRIS kaj KonSciU , eventoj kiuj celas kuraĝigi la sciencemulojn en 
Esperantujo prezenti sian esploron en Esperanto. 
 
Ĉar mi estas el Barato,estis praktika ke mi okupiĝu pri la retaj eventoj de TEJO kaj mi ĝojas ke TEJO 
sukcesis dum kvin sinsekvaj jaroj organizi Retoso-n.  
 
Mi havis la ŝancon ĉeesti eventojn en Eŭropo, Azio kaj Afriko,per kiu mi gajnis pli rektan kontakton 
kun la aktivuloj kaj  mi eklaboris pri Landa kaj Faka agado dum mi estis la vicprezidanto. Aparte 
menciindas la grupo kreita kun estraranoj de Afrikaj Landaj Seksioj de TEJO en kiu ni babilas pri la 
movado. La celo estas krei pli proksiman ligon inter TEJO kaj siaj landaj sekcioj.La komisiono pri Landa 
kaj Faka seksio sukcesas nun komenci novan tradicion per la evento ‘Junuloj kaj Lingvoj’, organizita 
kadre de Tago de Denaska Lingvo en Februaro, unika evento kiu ne temas pri Esperanto, sed per 
Esperanto oni faras lingvokursojn kaj interŝanĝas interesajn informojn pri siaj denaskaj lingvoj. 
 
Mi ankaŭ proksime laboris kun la konfidencpersonoj en traktado de bedaŭrindaj fiagoj kiuj okazis. 
 
La komisono pri Scienco finis la tradukadon de la ISKŜ raporto. 
 
La interesgrupo pri Adoleska Agado estas tre grava, ĉar organizo kiel TEJO daŭre, senĉese bezonas 
novan generacion de aktivuloj. Mi kun helpo de aliaj aktivuloj sukcesis iom strukturigi la grupon kaj 
ankaŭ organizis retajn renkontiĝojn de adoleskuloj al adoleskuloj. La nuna stato de la interesgrupo ne 
estas perfekta kaj mi interesiĝas okupiĝi pri tio kaj krei pli viglan kaj interesan komunumon al 
adoleskuloj, ke ili maturigu kiel lontempaj TEJO aktivuloj. 
 
Dum la lastaj monatoj, kiel Ĝenerala Sekretario, mi konfesas ke mi ne sukcesis sekvi ĉiujn tempolinioj 
kaj ankaŭ faris kelkajn erarojn. La komenco estis plena de ĥaoso kaj malgraŭ tio, ni sukcesis 
ĝustatempe havi 2 pliajn estrarnojn kaj novajn komitatanojn. Nun dum organizado de la komitata 
kunveno, mi ekhavis bonan komprenon de kiel la tuta sistemo funkcias kaj tial rekandidatiĝas al la 
rolo de Ĝenerala Sekretario, ke mi povu pli bone kaj ĝusta tempe faru la farendaĵojn. 
 
Se mi estos elektita, krom la Ĝenerala Sekretariaj taskoj mi ŝatos okupiĝi pri lastaj paŝoj de Publikigo 
de ISKŜ raporto, vicrespondeci pri Landa kaj faka agado ĉefe por realigi la komunikadan projekton pri 
kiu mi jam plurfoje diskutis dum la lastaj monatoj. 
 
Verki ĉi tiun motiviĝleteron estis tre emocia ĉar al mi ĉi tio ne estas nur motiviĝletero,sed rezumo de 
ĉion kion mi lernis de TEJO kaj mi estas tre dankema pro tio! 
 
Kore, 

 

Snehaja Venkatesh 



Karaj Komitatanoj,

Mi estas Aleksandr’ el Francio, en Luarlandio regiono, mi aĝas 29 (30 post la 24a de julio), 
mi estas inĝeniero, kaj programisto por enelektronikaj kernaj sistemoj, plejparte linuksa kerno por 
radiaj sekuraj komunikiloj. Aparte mi ŝatas vojaĝi (tiom surprizinda afero por esperantisto, ĉu ne) 
kaj ankaŭ velŝipoj, mi estas esperantisto ekde 2020, jes mi estas kronvirusa esperantisto.

Mi estis elektita en estraro de TEJO en aprilo de 2025, meze de la 2024-2025 mandato, mi 
prenis la respondecon de Pasporta Servo , visrespondecon de tekniko kaj retaj eventoj, tiu tempo 
ankaŭ lernigis min kiel funkcias TEJO. Tiel mi ŝatus denove kandidatiĝi, por iu plena mandato. Pri 
fakoj, mi ŝatus daŭrigi pri Pasporta Servo kaj tekniko, sed mi eble ŝanĝos retaj eventoj per aliaj 
fakoj, mi ankoraŭ ne certas, ankaŭ dependas pri kiaj temoj, la aliaj estraranoj ŝatos fari.

Alexandre Basque



TREJNADO

Ĉ efrespondeca pri Financoj 

Malagasa : Denaska lingvo
Franca : Flua
Angla : Meza
Esperanto : Meza

PROFESIA SPERTO

MANOHIMIHARINTSARA
ANDRIANIRINA

33 JAROJ

Finamad 
Novembro 2015 - Nun

 Enmetado de kontadaj dokumentoj
 Banka repaciĝ o
 Konto surskribo
 Preparado de la VAT-deklaro kaj la
impostdeklaro

Mihary Andrianirina

+261-34-15-134-71
miharyandrianirina@gmail.com

Virtuala kontada
asistanto

Junio 2023 - Nun
Enmetado de kontadaj dokumentoj
Konto surskribo
Banka repaciĝ o

Konfirmita kontistino

Business School Escame
Altnivela Diplomo pri Financo kaj Kontado, 2014
Postbakalaŭ ra Diplomo en Financo kaj Kontado,
2013
Supera Teknikisto-Diplomo en Kontado kaj
Komercadministracio, 2012
Bakalaŭ ro en administrado, 2010

KVALITO

LERTECO

Antananarivo, Madagascar

Kasistino
Tutmonda Esperantista Junulara Organizo
Septembro 2024 - Aŭ gusto 2025

Sage 100 Comptabilité i7
Sage 100 Etat Comptable et Fiscaux i7
Pennylane/Fulll/Quickbooks
Asana/Google Suite
Office Suite
Interreto

Kreivo, iniciato
Rigora
Sento de organizo
Bona prema administrado
Kapablo labori sendepende aŭ  en teamo.

LINGVO

CENTRO DE INTERESO

Vojaĝ u kaj renkontu novajn homojn
Esploru krimdokumentariojn 
Aŭ skulti muzikon
Spekti filmojn kaj seriojn

VOLONTULA SPERTO



+261 34 15 134 71

miharyandrianirina@gmail.com

Antananarivo, Madagascar

Estimataj membroj de la elekta komisiono,

Per ĉi tiu letero mi esprimas mian deziron rekandidatiĝi kiel kasistino de

TEJO por la venonta mandato.

Kiam mi unue komencis mian laboron en la estraro, mi konfesas, ke mi

havis nur limigitan konon pri TEJO kaj ĝia interna funkciado. Tamen, dum la

pasinta jaro, mi havis la okazon pli profunde ekkoni la strukturon, la

laborfluon kaj la diversajn rolojn ene de la organizo. Tio permesis al mi ne

nur plibone plenumi miajn taskojn kiel kasistino, sed ankaŭ kreskigi mian

engaĝiĝon kaj motivon por kontribui al TEJO.

Kun la sperto, kiun mi akiris, mi sentas min preta esti eĉ pli efika kaj

proaktiva dum la venonta mandato. Mi nun pli komfortas kun la

laborprocedoj kaj kunlabora dinamiko, kio donas al mi pli da fidemo por agi

kun iniciato kaj respondeco, precipe rilate al la financa administrado de

TEJO.

Krome, mi interesiĝas en la estonteco eble kunhavi aliajn respondecojn en

la estraro, krom la kasista rolo, por pli vaste kontribui al la agado de TEJO.

Mi dankas vin pro via konsidero kaj restas je via dispono por ajnaj pliaj

demandoj.

Amike,

Manohimiharintsara ANDRIANIRINA

Manohimiharintsara ANDRIANIRINA

Antananarivo, ĉe 06/07/2025



CURRICULUM VITAE 

1. PERSONAJ DETALOJ. 

PLENA NOMO: VICTORIA 

ELISHA  

NASKODATO: 12-a Majo 2003 

AĜO:22 

SEKSO: INA 

 NACIECO : TANZANIA  

EDZINECORAJ STATO: SOLA  

HEJMA ADRESO: DODOMA.                   

TELEFONO NUMBERO: 

+255750727275.                                                                                                

RET-

ADRESO:victoriaelisha12@gmail.com.                                                   

                                                                                                                             

 

              2. AKADEMIA DETALOJ. 

N-RO JARO  INSTITUCIO  KURSO  PREMIOJ  

1 2024 ĝis nun  UNIVERSITATO DE 

DODOMA (UDOM). 

BAĈELORO 

DE 

KOMERCO 

KAJ 

FINANCO 

 

2 2021-2023 RUGAMBWA KNABINA 

MEZLERNEJO  

-Historio  

-Geografio  

-Ekonomiko  

-Aplikato 

Matematiko  

PROGRESA  ATESTILO  

3 2017-2020 BUKOBA MEZLERNEJO  -Scienca fakoj 

-Artaj fakoj  

-Matematiko  

-Belartoj. 

SEKUNDARA  ATESTILO  

4 2010-2016 TUMAINI ELEMENTA 

LERNEJO  

-Sciecaj fakoj  

-Artaj fakoj  

-Metiaj 

kapablo  

ELEMENTA ATESTILO. 

 

             3.KAPABLOJ. 

• LINGVO KAPABLOJ: -ESPERANTO LINGVO  

                                     -ANGLA LINGVO  

                                     -SVAHILA LINGVO  

 

• INTERPESONAJ  KAPABLO: 

                                     -Komunikadaj kapablo. 

                                                                     -Problemo solvaj kapablo. 

                                                                     -Gruplaboraj kapablo. 

                                                                     -Decido farada kapablo. 

 



                                                                                                       

              4.ŜATOKUPTOJ KAJ INTERESOJ. 

• Lernado de malsamaj lingvoj. 

• Kantado kaj aŭskultado de muziko. 

• Desegnado kaj dezajnado. 

• Sporto kaj ludoj. 

 

 

 

              5.LABOREKSPERTO. 

• Mi laboris kiel malgranda entreprenisto, posedante mian propran malgrandan entreprenon 

produktantan manĝetaĵojn -2020. 

• Mi kreis miajn proprajn manmetiaĵojn kaj vendis ilin kaj gajnate monon ĝis nun. 

 

 

              6.PREFERENCOJ.  
                      PENDO ĈARLES NGALABA.                                                                                        

TANZANIA,BUKOBA. 

+255762257063. 



Motivletero
Victoria Elisha
Tanzanio

Kara Elektokomitato,

Mi nomiĝas Victoria Elisha, mi estas 22-jara kaj venas el Tanzanio. Mi skribas por esprimi mian
sinceran intereson iĝi junulara reprezentanto en Tanzanio. Mia celo estas inspiri kaj subteni
gejunulojn por malkovri la valoron de la Esperanta lingvo, samtempe instigante ilin esti kreemaj,
malkovri siajn talentojn, laboremi, kaj konstrui fortajn rilatojn inter si.

Mi lernas Esperanton ekde januaro 2024, do jam dum pli ol du jaroj. En julio 2024, mi havis la
privilegion partopreni la 109-an Universalan Kongreson de Esperanto en Aruŝo, Tanzanio. Tiu
evento profunde inspiris min kaj plifortigis mian amon al Esperanto kaj ĝia komunumo. Dum la
lasta tago de la kongreso, oni donis al mi la ŝancon konduki la vesperan programon, kio estis grava
sperto por mi. Mi ankaŭ partoprenis la Virinan Kongreson la 1-an de julio 2024, kiu plifortigis mian
engaĝiĝon al inkluziva kaj kuraĝiga junulara agado.

Post la kongreso, mi daŭre lernas Esperanton per diversaj libroj kaj interretaj rimedoj. Mi kredas, ke
lingvo estas potenca ilo por unueco kaj komunikado, kaj mi entuziasmas helpi aliajn gejunulojn en
Tanzanio malkovri tiun potencon pere de Esperanto.

Krom lingvoj, mi ankaŭ interesiĝas pri desegnado, dizajnado, kantado, sportoj kaj ludoj. Mi kredas,
ke kreemo kaj esprimemo estas tre gravaj por persona evoluo, kaj mi esperas kunporti tiun energion
kaj entuziasmon en mian agadon kiel junulara reprezentanto.

Mi kredas, ke mi taŭgas por ĉi tiu rolo pro mia engaĝiĝo, mia sperto en Esperantujo, kaj mia forta
deziro subteni kaj instigi aliajn gejunulojn. Mi pretas lerni, kontribui, kaj kreski kune kun la
komunumo, kaj estus por mi honoro plenumi tiun rolon.

Koran dankon pro konsideri mian kandidatiĝon. Mi antaŭĝojas pri la eblo signife kontribui al la
junulara komunumo en Tanzanio kaj al la pli vasta Esperanto-movado.

Kun koregaj salutoj,
Victoria Elisha.

